
MIMOS Sedia Platform Untuk Peserta IT Tempatan
Belajar

KUALA  LUMPUR,  29  Jun  (Bernama)  --  Peserta  Teknologi  Maklumat  (IT)
Malaysia diberikan platform pada Rabu oleh MIMOS Bhd untuk belajar dan

bersedia bagi pasaran antarabangsa.

Di persidangan Performance Unleashed Conference 2011 di sini,  hari  ini,

peserta  IT  didedahkan  dengan  bagaimana  peserta  utama  global
mengendalikan kepakaran mereka.

Lima penceramah yang terlibat dalam persidangan itu ialah Garanka Bjedov

daripada  Facebook,  Julian  Harty  daripada  Ebay,  Evan  Weaver  daripada

Twitter, dan Simon Steward serta Dounia Berrada daripada Google.

Kebanyakan  peserta  yang  menghadirinya  datang  daripada  industri

kandungan, perkhidmatan web dan keselamatan.

Presiden dan Ketua Pegawai Eksekutif MIMOS Datuk Abdul Wahab Abdullah
berkata  persidangan  itu  diadakan  bertujuan  berkongsi  pengetahuan

mengenai membina,  mentadbir,  membangun dan menguji prasarana dan

aplikasi yang pantas, cekap dan boleh dipercayai di Malaysia.

"Peserta  IT  tempatan  kita  perlu  mendapatkan  pengetahuan  daripada
pengamal terbaik dalam perkhidmatan IT,  peserta paling terkemuka dari

luar negara," katanya kepada Bernama selepas persidangan itu.

"Persidangan  ini  menyediakan  pendedahan  kepada  perkara  yang  tidak

ditulis  dalam  buku.  Ia  disediakan  oleh  MIMOS  untuk  membawa
pengetahuan kepada peserta IT tempatan," katanya.

-- BERNAMA

Kami menyediakan langganan  

berita melalui perkhidmatan Newswire.

